
ABSTRAK

Kajian ini bertujuan melihat hubungan dan sumbangan antara tiga variabel iaitu
kepuasan kerja menurut perspektif Islam (KKI), integriti dan prestasi kerja Guru
Pendidikan Islam (GPI) .Kajian ini juga menggunakan soal selidik untuk
mendapatkan data kuantitatif daripada 385 orang Guru Pendidikan Islam sekolah
rendah di sekitar negeri Sabah. Data kajian dianalisis menggunakan pakej Statistik
SPSS versi 18 dan perisian AMOS versi 18. Data yang diperoleh dianalisis secara
deskriptif (min dan sisihan piawai) dan analisis inferens dengan menggunakan
ujian-ujian statistik parametrik iaitu ujian MANOVA, korelasi Pearson dan regresi
berganda. Selanjutnya kajian diteruskan lagi dengan analisis laluan model
persamaan struktur (SEM) untuk menguji model yang telah dicadangkan oleh
penyelidik. Dapatan utama kajian menunjukkan terdapat pengaruh yang signifikan
pada tiga dimensi KKI (ruhiyyah, intelektual dan sosial) terhadap prestasi kerja
melalui integriti. Analisis regresi berganda menunjukkan secara signifikan, tiga
daripada empat peramal mempunyai pengaruh terhadap integriti, iaitu peramal KKI
ruhiyyah, KKI Intelek dan KKI sosial. Sementara KKI material tidak menjadi peramal
kepada integriti. Analisis laluan model persamaan struktur (SEM) juga menunjukkan
data yang digunakan mempunyai kesepadanan dan mengukuhkan lagi dapatan
analisis regresi berganda yang dicadangkan. Di akhir kajian ini, cadangan dibuat
unt-uk menyepadukan kepuasan kerja menurut perspektif Islam dalam
meningkatkan integriti bagi mencapai agenda pendidikan untuk mencapai prestasi

kerja Guru Pendidikan Islam yang mantap.

ABSTRACT

INTEGRITY AND WORK SATISFACTION IN ISLAMIC PERSPECTIVE AND
ITS RELATIONSHIP TO WORK PERFORMANCE AMONG ISLAMIC
EDUCATION TEACHERS.

The objective of this study is to find the relationship and contributions of three
variables, i.e. work satisfaction according to Islamic perspective (WSI), integrity,
and work performances of Islamic Education Teacher (IET). Questionnaires were
used to obtain quantitative data from 385 IETs from primary schools in Sabah. The
data were analysed using SPSS slatistics package version 18 and AMOS software
version 18. The data obtained were analysed descriptively (mean and standard
deviation) and inferentially using parametric statistic tests namely MANOVA test,
Pearson’s correlations, and multiple regression. Subsequently, the study was
continued by performing Structural Equation Modelling (SEM) analysis to test the
models suggested by the researcher. The main findings of the study showed that
there are significant influences by the three dimensions of WSI (spiritual,
intellectual, and social) on work performance through integrity. In addition, multiple
regression analysis showed significant figures whereby three out of four predictors
exerted influences on integrity, i.e.,, WSI Spiritual, WSl intellectual, and WSI social.
However, WSI material was not a predictor to integrity. The path analysis of
Structural Equation Modelling (SEM) also showed that the data used have matches
and further strengthen the findings of suggested multiple regression analysis. At
the end of the study, recommendations were made to integrate work satisfaction
according to Islamic perspective in enhancing integrity to achieve the education
agenda to obtain an established work performance among IETs.

BAB 1

PENGENALAN

1.1 Pendahuluan

Bab ini merupakan pengenalan kepada kajian yang mengandungi latar belakang
kajian, pernyataan masalah kajian, objektif dan persoalan kajian, hipotesis serta
kepentingan kajian. Selain itu batasan kajian dan definisi operasional yang
digunakan juga diterangkan dalam bab ini. Kajian ini menghubungkan tiga variabel
utama iaitu, integriti, kepuasan kerja menurut perspektif Islam (KKI) dan prestasi

kerja dengan melibatkan Guru Pendidikan Islam sebagai sampel kajian.

Penyelidikan ini dijalankan adalah untuk mengetahui bagaimanakah
menghasilkan modal insan guru yang berprestasi tinggi. Ini kerana insan guru
merupakan aset paling penting jika dibandingkan dengan aset seperti modal,
tanah, bangunan dan sebagainya (Abdul Shukor, 2004). Prestasi kerja yang baik
akan terhasil apabila organisasi memberikan perhatian kepada aspek-aspek
kepuasan kerja seperti hubungan sosial dalam organisasi, gaji, pengiktirafan dan
sebagainya (Narita Ramdzam, 2010). Namun, kepuasan yang diperolehi menjadi
tidak bermakna sekiranya tidak diselangi dengan nilai etika iaitu integriti. Ini
kerana, penerapan nilai integriti akan menjadi pemangkin kepada tindak tanduk
yang lebih berhikmah dalam organisasi dan memberi impak yang besar kepada
pembentukan generasi berkemahiran dan bertaqwa (muttagin) yang terbangun
akal budinya (Sapie Sabilanet a/,, 2011).

Justeru,kepuasan kerja menurut perspektif Islam, integriti dan prestasi kerja
yang digunakan dalam kajian ini amat berhubungan rapat dengan dua peranan
utama Guru Pendidikan Islam iaitu yang pertama sebagai pendidik yang
memberikan pendidikan formal terhadap pelajar, pemantap ideologi sosial serta
agen pembentuk integriti (Khadijah Abdul Razak, 2011) dan kedua, sebagai
penjawat awam yang bertugas dari segala aspek pentadbiran termasuklah



kewangan, kecekapan pengurusan dan juga menonjolkan imej dasar-dasar
awam(Abdul Rahim Abdul Rashid, 2007).

Sehubungan dengan itu, sebagai salah seorang daripada penjawat awam,
kelunturan integriti Guru Pendidikan Islam akan mengakibatkan kepincangan
pentadbiran dan salah laku di sektor kerajaan (Mustafar Ali, 2004, M. Kamal
Hassan,2004) sehinggakan boleh menyebabkan kejatuhan pada prestasi kerja. Oleh
itu, Guru Pendidikan Islam perlu memperlengkapkan diri dengan kualiti diri, kerana
Guru Pendidikan Islam yang berkualiti tinggi juga merupakan aset utama kejayaan
sesebuah organisasi pendidikan. Apatah lagi profesion perguruan merupakan
profesion paling utama dalam proses penyerapan ilmu pengetahuan kepada
individu khususnya murid di sekolah dan umumnya kepada masyarakat (Syed
Ismail Syed Mustapa dan Ahmad Subki Miskon, 2010).

Kenyataan di atas diperkukuhkan lagi oleh Abdul Rahim Abdul Rahim Abdul
Rashid(2007) yang menjelaskan bahawa integriti dalam pengurusan dan
pembangunan sumber manusia perlu dipertingkatkan bagi mengatasi pelbagai
masalah dan kelemahan dalam organisasi. Bahkan pembangunan organisasi
negara, bergantung kepada kekuatan integriti sumber manusia yang berwibawa
dan produktif (Abdul Rahim Abdul Rashid, 2007). Justeru daripada pandangan ini,
nyatalah pengurusan sumber manusia amat berkaitan dengan integriti. Maka, salah
satu aspek pengurusan sumber manusia yang boleh dikaitkan dengan integriti
adalah kepuasan kerja (Khairulnieezam Mohd. Nor, 2008).

Justeru, bertitik tolak daripada inilah kajian tentang integriti dan kepuasan
kerja menurut perspektif Islam (KKI) dalam kalangan Guru Pendidikan Islam perlu
diteliti agar wujud keseimbangan di antara perilaku seseorang guru dengan
kepuasan yang diperolehinya dalam bekerja, seterusnya terhasillah prestasi kerja

seperti yang dijangkakan.

1.2 Latar Belakang Kajian
Sejak tahun 1987, sektor pendidikan formal telah cuba memperkenalkan reformasi

pendidikan bertunjangkan falsafah dengan matlamat akhirnya ialah mengharapkan



